
निमा खुसी छैनन्
Krishnadip Sigdel 

      [image: The asia foundation logo]
    

      [image: निमाले विद्यालयको पोशाक लगाएकी छिन् र आफ्नो जुत्ता र बिरालोलाई दुखी भई हेर्छिन् ।]
    
निमा आज खुसी छैनन्‌ ।बाबाले उनलाई जुत्ता किनिदिनुभयो । अहँ, उनी खुसी छैनन्‌ ।

      [image: निमा भित्तामा झुण्डिरहेको आफ्नो झोलालाई उदास भई हेर्छिन् ।]
    
आमाले झोला किनिदिनुभयो ।उनी अझै खुसी छैनन्‌ ।

      [image: आफ्नो हातमा टाउको राख्दै निमा खाटमा पल्टिन्छिन् र अभ्यास पुस्तिका र सिसाकलमलाई दुखी भई हेर्छिन् ।]
    
उनी आजबाट स्कुल जाने रे ! उनलाई जान मनै छैन ।दिदीले कापी दिनुभयो । उनलाई स्कुल जाउँ–जाउँ भएन ।

      [image: आफ्नो बुवाआमा, दिदी र भाइ हँसिलो रुपमा उनीसँग कुरा गर्दै गर्दा निमा हातमा टाउको अड्याएर टेबलमा बसिरहेकी छिन् ।]
    
दाइले किताब दिनुभयो । यसले पनि उनी खुसी भइनन्‌ ।"म स्कुल जाँदै जान्नँ ।" उनले भनिन्‌ । आमा बाबा हाँस्नुभयो ।

      [image: निमाले आफ्नो झोला बोकेकी छिन् र आफ्नो बुवा आमाको एउटा एउटा हात समाएकी छिन् । ]
    
बाबाआमाले उनलाई स्कुल लैजानुभयो । उनी मन नलागी–नलागी गइन्‌ ।

      [image: हिँड्दै गर्दा निमा उदास भएर पछाडि फर्केर आफ्नो घर हेर्दै छिन् ।]
    
‘आज त हो नि ! भोलि त जाँदै जान्नँ ।’ उनले बाटोमा सोचिन्‌ ।

      [image: एक किताब समाउँदै र अरु केटाकेटीहरु हाँस्दै खेल्दै गरेको देखेर निमा मुस्काउँछिन् । ]
    
स्कुलमा उनले आफूजस्तै साथी भेटिन्‌ । अब भने निमा खुसी भइन्‌ ।

